50 Dae van Gebed vir Herlewing    29 November 2008 - 17 Januarie 2009

Dag 1 op Saterdag 29 November 2008

Herlewing omdat God tye van verkwikking wil gee
Lees Handelinge 3:19-20: 19 Daarom, bekeer julle en kom tot inkeer. Dan sal God julle sondes uitwis.20 En dan sal daar tye van verkwikking van die Here af kom en sal Hy Jesus stuur, wat vooraf vir julle as die Christus aangewys is. Handelinge 2:17 Só sal dit in die laaste dae wees, sê God:  Ek sal my Gees uitstort op alle mense:  julle seuns en julle dogters sal as profete optree; julle jongmense sal gesigte sien; julle oumense sal drome droom. 18 Ja, op my dienaars en my dienaresse sal Ek in daardie dae my Gees uitstort, en hulle sal as profete optree. 19 Ek sal tekens bo in die lug en wonders onder op die aarde gee:  bloed en vuur en rookwolke. 20 Die son sal pikdonker word en die maan bloedrooi voordat die groot en glorieryke dag van die Here kom. 21 So sal dit dan wees:  elkeen wat die naam van die here aanroep sal gered word. 2 Kron 7: 14en my volk oor wie my Naam uitgeroep is, toon berou en bid en vra na my wil en draai terug van hulle bose weë af, sal Ek luister uit die hemel en hulle sonde vergewe en hulle land laat herstel.” 

Wat motiveer ons om te bid vir herlewing? Talle mense glo net nie daaraan nie. Ander het opgehou om te glo en voel dat God nie antwoord nie. Nog ander dink dit is nie vir hulle nie. Daarom die vraag reg aan die begin: “Wat maak dat ons vir die volgende 50 Dae en daarna sal aanhou bid vir herlewing in die UAE? Wat maak dat ons glo dat herlewing nog moontlik is en dat herlewing vir vandag is, en dat ons met vrymoedigheid na die Vader toe kan gaan en Hom daarvoor kan vra? Ons gaan die volgende paar dae by verskeie redes stilstaan. 

Wat motiveer ons om te bid vir herlewing? Allereers omdat die Skrif ons belowe dat God tye van verkwikking wil gee. In Handelinge 3:19-20 lees ons, “Daarom bekeer julle, kom tot inkeer, laat God julle sondes uitwis, en dan sal daar tye van verkwikking van die teenwoordigheid van die Here af kom.” Let op die woord "tye", daar staan nie 'n "tyd" van verkwikking nie. 

Vanaf die uitstorting van die Heilige Gees op Pinksterdag in Hand 2 was daar telkens in die geskiedenis tye van verkwikking wat van die aangesig van die Here af gekom het.  Dit het nie net op Pinksterdag gebeur nie, dit het ook in Handelinge 4 gebeur, en vanaf Handelinge 4 kan jy lees, het dit daarna weer en weer in die geskiedenis van die kerk gebeur

In Handelinge 2:17 kry ons ‘n belofte wat kom uit Joël 2, 17 Só sal dit in die laaste dae wees, sê God:  Ek sal my Gees uitstort op alle mense:  julle seuns en julle dogters sal as profete optree; julle jongmense sal gesigte sien; julle oumense sal drome droom. 18 Ja, op my dienaars en my dienaresse sal Ek in daardie dae my Gees uitstort, en hulle sal as profete optree. Deur die geskiedenis het God weer en weer gekom en gewys dat hierdie belofte geld vir die laaste dae, ook vir vandag.

 In Handelinge 2:38-39 lees ons: 38 Toe antwoord Petrus hulle: “Bekeer julle en laat elkeen van julle gedoop word in die Naam van Jesus Christus.  Dan sal God julle sondes vergewe, en sal julle die Heilige Gees as gawe ontvang.39 Wat God belowe het, is vir julle en vir julle kinders en vir almal wat daar ver is, vir almal wat die Here ons God na Hom toe sal roep.” God wil tye van verkwikking vandag nog gee. Dit is vir ons en ons kinders bedoel, God belowe dit en Hy wil dit vir ons gee. Kom ons skep moed en kom ons bid hierdie 50 Dae volhardend en met verwagting.

Stof tot nadenke: Die herlewing te Herrnhut 1714
Van sy jeug af was Graaf von Zinzendorf ’n ywerige Christen asook ’n man van aksie. Hy het besluit om die deure van sy groot landgoed vir die vervolgde Protestante van Europa oop te stel, sodat hulle iewers ‘n skuilplek teen die storm kon vind. Van ver en naby het Christene gekom –  van verskillende kerklike groepe. Daar was groot verskille, onenigheid en vyandigheid onder hulle.

 Von Zinzendorf het verlang om God se kinders verenig te sien, soos hulle Verlosser gebid het dat hulle sou wees, en met ‘n heilige ywer vir die sending.

 Von Zinzendorf het nagte in gebed deurgebring. Op 14 Augustus in die jaar 1714 het die antwoord gekom. Von Zinzendorf het ‘n nagmaaldiens  gereël wat deur almal bygewoon kon word. En terwyl hulle die tekens van die gebroke liggaam van die Here Jesus gedeel het, het die Son van geregtigheid opgegaan en daar was genesing onder sy vleuels. (Maleagi 4:2). Die heerlikheid van God was meer as  wat vlees en bloed kon dra. Gelowiges het in die HERE se teenwoordigheid neergeval en onder die krag van die Gees hulle verlorenheid besef. Die Kruis met sy diepste betekenis is onthul. Toe die gemeente opgestaan het, het ‘n wonderlike gedaanteverwisseling plaasgevind. Nuwe lewe is gebore.

 Van daardie dag af aan was Christus alles en in almal. Die sogenaamde Morawiese Sending beweging het op dreef gekom. 

Dertien dae later het hulle het ‘n 24-uur gebedswag gevorm. 24 Mans en 24 Vrouens het met God ‘n verbond gesluit: Ons sal dag en nag bid, of twee mans of twee vrouens. Die geebdswag het vir meer as 100 jaar geduur.

 Die resultaat? Vanuit hierdie 24 uur gebedswag het daar, in die eerste 25 jaar, een honderd sendelinge na alle dele van die aardbol uitgegaan. Die Morawiërs het ’n wêreldwye beweging vir die verkondiging van die Evangelie op tou gesit . Die groot eeu van die moderne sending is alles verskuldig aan Von Zinzendorf en die Morawiërs.

John Wesley, wat ‘n geestelike kind van die Morawiërs was, het na sy grootse ondervinding in Aldersgate na  Herrnhut gegaan om eerstehands te sien wat die HERE daar doen. Hy het aan vriende tuis geskryf en gesë: “Ek het ‘n kerk gevind waar ‘n mens die atmosfeer van die Hemel self inasem.”

Gebed:  Here U alleen wil ons verhoog, want U is waardig om die boek te neem en die seëls daarvan oop te maak.  Ons kom aanbid U, Vader, Seun en Heilige Gees, die enigste ware God, die God wat kan lewend maak en wat sonde kan vergewe en die God wat kan genees, die God wat kan herstel en herskep soos geen ander god nie.  Dit is voor U wat ons buig.  Here, dit is van U wat ons verwagting is.  Daarom bid ons dat die Heilige Gees vaardig sal word in ons midde.  Here Jesus, ses maal lees ons in die evangelie van Johannes dat U vir ons sê:  “Wat julle in My naam vra, dit sal Ek vir julle gee.”  Vader, ons vra vandag in die naam van die Here Jesus Christus dat u herlewing sal gee in ons gemeente, onder elke kind van U wat afgedwaal het en in hierdie land, tot aan die uiteindes van die aarde.  Here Jesus in hierdie 50 dae is ons diepste nood dat U mense sal aanraak en terugbring na U. Ons vra dit in Jesus se Naam deur die werking van die Heilige Gees.  Amen.

Onophoudelike gebed deur die dag: Here gee asseblief tye van verkwikking in die UAE en veral onder U kinders wat afgdwaal het
Dag 2 op Sondag 30 November 2008

Herlewing omdat die behoefte daaraan groot is 
Galasiërs 3: 1Julle Galasiërs, is julle dan so sonder begrip? Wie het julle verstand benewel? Jesus Christus is tog so duidelik aan julle verkondig dat julle Hom as’t ware aan die kruis kon sien hang! (o, Onverstandige Galásiërs, wie het julle betower om die waarheid nie gehoorsaam te wees nie, julle voor wie se oë Jesus Christus afgeskilder is as onder julle gekruisig?(Ou Vertaling)) 2Net een ding wil ek van julle weet: Het julle die Heilige Gees ontvang deur die wet van Moses te onderhou of deur die evangelie te glo? 3Is julle dan so sonder begrip? (Nadat julle met die Gees begin het, eindig julle nou met die vlees? (Ou Vertaling)) Julle het met die Gees begin; wil julle nou in eie krag eindig? 4Was al julle swaarkry dan verniet? Dit kon tog nie verniet gewees het nie! 5 Hy wat julle met die Heilige Gees toerus en kragtig onder julle werk, doen Hy dit omdat julle die wet onderhou of omdat julle die evangelie glo? 

Die diepste geheim in die lewe van elke gelowige en van elke gemeente en van die kerk as geheel is die lewende verhouding tot God. Hierop kom dit altyd weer aan. Hierby staan of val ons. Dit is die lewegewende middelpunt van alles. Hierdie verhouding moet altyd nuut en vars bly. 

Die groot bedreiging vir elke gelowige en vir elke gemeente en volk is juis dat hierdie verhouding in die gedrang kom, dat dit versteur word en dat dit nie meer gesond is nie. 

In die gemeente van Galate het die lewende verhouding tot God 'n insinking beleef, daar het geestelike agteruitgang ingetree. Hulle het wel begin met die lewende God, het begin met 'n lewende verhouding tot Horn, het begin met die Gees - maar hulle het geeïndig met die uiterlike vorm, die wet, die uiterlike godsdiens - die "vlees". 

Nog erger, hulle het dit nie besef nie maar gemeen alles is nog in orde. Hulle het nog hulle godsdiens beoefen, maar die krag en lewe en sprankel was uit, die Here het nie meer die sentrale plek ingeneem nie. 

Wat hier gebeur het, het telkens gebeur in die geskiedenis van die kerk en is 'n bedreiging vir elke gemeente en elke gelowige. Dit is die droewige verhaal van geestelike insinking, van verslapping in die verhouding tot die Here. Uiterlik mag alles nog wel in orde lyk, maar innerlik is dit koud, kragteloos en dood. Mens kan daaraan gewoond raak. 

Hierdie geestelike terugsakking waarvan ons teks spreek is so onbegryplik, dit is 'n dwaasheid. Paulus se daar moes 'n verleiding en misleiding gewees het - 'n betowering van 'n bose mag noem hy dit. 

En waaroor Paulus skryf is waar van so baie gelowiges in die UAE.  Hulle het koud geraak, afgestomp en sonder krag. Hulle het hulle begeerte verloor om werklik in ’n verhouding met Jesus te lewe. Hulle het nodig om te herleef tot ’n liefde vir Jesus. Daarom word ons gemotiveer om vir herlewing te bid omdat die Gees, ons van ons geestelike agteruitgang wil oortuig maar ook bewus wil maak van die geestelike onverskilligheid en doodsheid van ander.

Stof tot nadenke: Die herlewing in New England VSA 1735 - Jonathan Edwards
In 1735, in New England, was die toestand so goddeloos gewees dat hulle die voorskrifte vir die Nagmaal weggevat het.  Jy hoef nie 'n Christen te gewees het om aan die Nagmaal deel te neem nie.  Die toestand in die kerk het platgeval, daar was geen standaarde meer in die kerk nie, alles was dood in die kerk, so het dit gelyk.  En dan op 'n wonderbaarlike wyse begin Jonathan Edwards en 'n paar Christene bid, en skielik breek die vuur van herlewing uit.  Binne 'n periode van ses maande kom 50 000 mense in New England tot bekering, 20% van die setlaars, wat daardie tyd in die VSA ingetrek het, uitgesluit die Indiaanse stamme wat daar gewoon het. Maar 50 000 mense (20%) herleef in ses maande, sonder telefone, koerante, faksmasjiene, satelliete, kabeltelevisie of radio.  Mense wat het gehoor het, het kom kyk en tot bekering gekom in massas.  Hierdie herlewing het vir jare aangehou.

Jonathan Edwards, 'n hoogs intelligente man, was egter nie 'n formidabele prediker nie. Hy het by ‘n lanterntjie gestaan en sy preke afgelees. Terwyl hy een aand besig was om te preek het mense opgespring en die pilare vasgegryp en gesê, ons is besig om in die hel in te val.  Dit was nie nie omdat hy so 'n wonderlike prediker was nie, maar omdat die Gees van God oor mense gekom het. Mense was só “convict” en is só oor hulle toestand oortuig, oor waar hulle sou heengaan wanneer hulle sterf, dat hulle op uitgeroep het:  Here, red my van my sonde.

Gebed: Here Jesus ons bid vanoggend vir restorasie en herstel in ons en ander se lewens. Ons weet Here dat ons maar te dikwels onverskillig staan oor wie ons in U is. Ons is U kinders. U het U Naam tydens ons doop oor ons uitgeroep. U het ons deel van U familie gemaak. Here ons lewe nie met ‘n liefde teenoor U wat ons Vader is nie. Ons lewe nie in liefde teenoor ander nie. Ons is so gevul met selfliefde en eie belange. Here herstel ons asseblief.

Onophoudelike gebed deur die dag: Here herstel en restoreer U kinders hier en in ons land SA
Dag 3 op 1 Maandag Desember 2008

Herlewing is nodig wanneer ons God vergeet
Lees Jeremia 2 Die woord van die Here het tot my gekom: 2Gaan roep hierdie woorde uit sodat elkeen in Jerusalem dit kan hoor. So sê die Here: Ek onthou nog hoe getrou jy aan My was in jou jeug; hoe lief jy My gehad het toe jy my bruid geword het, toe jy My die woestyn in gevolg het, in ’n wêreld waar niks geplant word nie. 3Israel was toe aan die Here gewy soos die eerste vrugte van die oes. Niemand wat hierdie vrugte geëet het, het ongestraf gebly nie, rampe het hom getref, sê die Here. 4Hoor die woord van die Here, mense van Jakob, al julle stamme van Israel! 5So sê die Here: Waarin het Ek gefaal dat julle voorvaders van My af weggedraai het, dat hulle nikswerd afgode gedien het en so self niks geword het? 6Hulle het nie gevra: “Waar is die Here wat ons uit Egipteland laat optrek het?” nie. Hy het ons deur die woestyn gelei, deur ’n droë wêreld vol slote, deur ’n dor land vol doodsgevaar, deur ’n land waardeur niemand trek en waarin geen mens woon nie. 7Ek het julle in ’n vrugbare land gebring om die vrugte daarvan en die goeie dinge daarin te geniet, maar toe julle in my land gekom het, het julle dit verontreinig; die land wat my eiendom is, is deur julle besoedel. 8Die priesters het nie gevra: “Waar is die Here?” nie, dié wat my wil moes bekend maak, het My nie erken nie. Die regeerders het hulle teen My verset, die profete het in die naam van Baäl opgetree en gode gedien wat nie kan help nie. 9Daarom kla Ek jou weer aan, sê die Here, en ook jou nakomelinge kla Ek aan. 10Gaan na die  Kittiëreilande toe en kyk ’n bietjie, stuur boodskappers na Kedar toe en dink goed na: Het daar al ooit so iets gebeur, 11dat ’n nasie sy gode verruil het, selfs al was hulle geen gode nie? Maar my volk het My, hulle magtige God, verruil vir gode wat nie kan help nie. 12Selfs die hemel moet daaroor skrik en beef en sidder! sê die Here. 13My volk het twee sondes begaan: Hulle het My, die bron van lewende water, verlaat, en hulle het vir hulle waterbakke uit klip gekap, waterbakke wat gebars is en nie water hou nie... 32Vergeet ’n meisie haar juwele of ’n bruid haar trourok? Tog het my volk My jare gelede al vergeet.
Herlewing is nodig wanneer die Godsvolk vir God vergeet. 

Dit is verskriklik om te dink dat die Godsvolk kan vergeet, vir Gód kan vergeet ... Dit is feitlik ongelooflik dat die Godsvolk, die kerk, God se duurgekoopte eiendom Hóm kan vergeet ... maar tog waar. Dit is só ver​skriklik, só ongelooflik, dat  12Selfs die hemel moet daaroor skrik en beef en sidder! sê die Here. 

Dit is ongelooflik omdat die Godsvolk daarmee hulle eie verlede vergeet: hulle eie afkoms, hulle eie geboorte, die sin van hulle eie bestaan, hulle eie identiteit, dít wat hulle byeengebring het, hulle gekonstitueer het, hulle eie jeug, toe hulle nog trou was aan die Here, Hom liefgehad het, sy bruid was, Hom in die woestyn gevolg het ... Vers 2 So sê die Here: Ek onthou nog hoe getrou jy aan My was in jou jeug; hoe lief jy My gehad het toe jy my bruid geword het, toe jy My die woestyn in gevolg het, in ’n wêreld waar niks geplant word nie. 3Israel was toe aan die Here gewy. 

Dit is ongelooflik, omdat die Godsvolk daarmee God se liefde jeens hulle vergeet: sy uitverkiesende genade, sy barmhartige inisiatiewe, sy reddende dade, sy leiding, sy gawes, die vrugte van sy hand, die goeie erfenis wat hulle geniet het… Vers 6Hulle het nie gevra: “Waar is die Here wat ons uit Egipteland laat optrek het?” nie. Hy het ons deur die woestyn gelei, deur ’n droë wêreld vol slote, deur ’n dor land vol doodsgevaar, deur ’n land waardeur niemand trek en waarin geen mens woon nie. 7Ek het julle in ’n vrugbare land gebring om die vrugte daarvan en die goeie dinge daarin te geniet, maar toe julle in my land gekom het, het julle dit verontreinig; die land wat my eiendom is, is deur julle besoedel.
Dit is ongelooflik omdat die Godsvolk daarmee die hand van beskerming oor hom/haar vergeet: die hand wat hom/haar met heilige jaloesie bewaar het van die bose, die magte, die noodlot, die vyande; die hand wat hom gewreek het op diegene wat die Godsvolk wou vernietig ... (vers 3). 

Dit is ongelooflik omdat die Godsvolk daarmee te kenne gee dat die fout by die Here lê: dat Hy gefaal het, dat Hy ontrou geword het, dat Hy misluk het en nie langer meer die moeite werd is om te volg nie, omdat die volk daarmee Hóm beledig, 'n refleksie op Hóm werp vir almal om te sien… Vers 5 So sê die Here: Waarin het Ek gefaal dat julle voorvaders van My af weggedraai het. 

Dit is ongelooflik, want eintlik is dit mos onmóóntlik dat die Godsvolk vir God kan vergeet ... en tóg gebeur dit. Dit is moontlik dat die kerk die teenswoordige wereld kan liefkry. Dit is moontlik dat die kerk sy eerste liefde kan verlaat. Dit is moontlik dat die "onmoontlike moontlikheid" kan waar word, dat die kerk kan vergeet dat hy duur gekoop is, dat hy nie vir homself moet leef nie. Rom 6 sê dit is tog onmoontlik dat Christene kan leef asof hulle nie gedoop is nie. Dit tog onmoontlik dat gelowiges geen ware vrugte sal dra nie. Maar dit gebeur. Dít is so verskriklik. 
Maar juis daarom is herlewing so nodig. Uit die groot klomp Suid- Afrikaners in die UAE (79,000 volgens die konsulaat se syfers), is daar letterlik duisende wat die Here vergeet het. Miskien weet jy van iemand. Daarom wil ons in hierdie 50 Dae vir hulle kom intree. Ons wil vra dat God deur Sy Gees herlewing sal gee. 
Stof tot nadenke:

Oswald J. Smith in sy boek Passion for Souls stel die volgende oor die nood van ons dag: “Ag, hoe min Christene lewe vandag 'n Christusgelykvormige lewe in hulle daaglikse wandel. Ons word net soos die wêreld - ja, wêreldgelyk​vormig. Daarom kry ons ook geen teenkanting meer nie. Daar is van​dag min of geen vervolging in Westerse lande nie. Kyk hoe het die vroeë Christene onder vervolging gely! Vandag is dit egter te maklik om 'n Christen te wees…Ja, die hedendaagse mens het God vergeet! Sonde is aan die orde van die dag. Die preekstoel en die prediker kan nie meer tot die mens deurdring nie. En ek glo dat niks anders as 'n magtige werking van God se Gees iets aan hierdie tragiese toestand kan doen nie” 

Die herlewing versprei na Engeland 1739 - John Wesley
Op Nuwejaarsdag 1739 het het John Wesley saam met sy broer Charles Wesley, George Whitfield en nog sestig ander persone die krag van God se Gees ervaar tydens ‘n liefdesmaal byeenkoms. Die byeenkoms het tot baie laat in die nag aangehou. Hulle was in gebed. Wesley beskryf wat gebeur het: 
"Omtrent drie-uur in die oggend terwyl ons nog onafgebroke gebid het, het die krag van God oor ons gekom, soveel so dat baie uitgeroep het van vreugde terwyl ander op die grond neergeval het. Sodra ons effens van die wonder van dit wat gebeur het, herstel het, het ons almal saam met een stem uitgeroep: 'Ons loof U, 0 God, ons erken U as die Here.'" (John Wesley

Die kerk wou John Wesley nie as 'n priester georden het nie met die gevolg dat hy toe buitekant die kerk opgetree het. Hy het in die openbaar op sy perd gesit en preek. Saam met hom het George Whitfield uitgegaan.  By die eerste byeenkoms wat hulle gehad het was daar 200 mense gewees.  Twee maande later was daar tot 50 000 mense wat bymekaargekom het. Herlewing het op groot skaal uitgebreek en duisende mense het die krag van God se nuutheid in hulle lewe ervaaar. 

Wesley beskryf ‘n insident wat by een van hulle dienste gebeur het:
'''n Kwaker wat daar naby gestaan het was baie ontevrede met die 'huigelary' wat volgens hom aan die gang was, toe hy skielik neergeslaan word asof deur 'n weerligstraal. Die worsteling en pyn waarin hy verkeer het, was verskriklik om te aanskou. Ons het by God gepleit om hom tog sy dwaasheid te vergewe en na 'n rukkie het hy sy kop opgelig en hardop uitgeroep: 'Nou weet ek dat u 'n profeet van die Here is. '" 
Gebed: Here Jesus hoe ver het ons volk nie van U weggedwaal nie. Ons weet hoe ons liefde vir U afgekoel het. Ons het U nie meer so lief soos ons moet nie. Vregewe ons Here. Bekeer U ons sodat ons ons tot U kan bekeer. Here help ons om met ons huwelike en gesinne tot liefde vir U te herleef. Ons wil U ken. Here bring U afgedwaalde volk, oor wie U Naam uitgeroep is, weer terug asseblief.
Onophoudelike gebed deur die dag: Here help ons gemeente om aan U toegewyd te lewe 
Dag 4 op Dinsdag 2 Desember  2008

Herlewing is nodig wanneer ons God verruil

Lees weer Jeremia 2:1-13 Lees weer verse 10Gaan na die  Kittiëreilande toe en kyk ’n bietjie, stuur boodskappers na Kedar toe en dink goed na: Het daar al ooit so iets gebeur, 11dat ’n nasie sy gode verruil het, selfs al was hulle geen gode nie? Maar my volk het My, hulle magtige God, verruil vir gode wat nie kan help nie. 12Selfs die hemel moet daaroor skrik en beef en sidder! sê die Here. 13My volk het twee sondes begaan: Hulle het My, die bron van lewende water, verlaat, en hulle het vir hulle waterbakke uit klip gekap, waterbakke wat gebars is en nie water hou nie...
Herelewing is nodig wanneer die Godsvolk vir God verruil.

Gister het ons gepraat dat herlewing nodig is wanneer ons God vergeet. Maar om God te vergeet, is eintlik om God te verruil. "Vergeet" klink nog te onskuldig. Ons is immers mos maar almal vergeet​agtig. Ons geheues is kort. Ons gedagtes vervaag. Maar dit is nie wat die Here bedoel nie. Om Hom te vergeet, is om Hom te verruil. Tweemaal sê 10-11 dit: Gaan kyk 'n bietjie die wêreld deur. Dink goed na. Het daar al ooit so iets gebeur dat 'n nasie sy gode verruil het (selfs al was hulle geen gode nie)? Maar my volk het My, hulle magtige God, verruil vir gode wat nie kan help nie. Daaroor skrik en beef en sidder die hemele! Dit gaan nie om 'n intellektuele probleem, om 'n algemeen-menslike en verskoonbare probleem, naamlik vergeetagtigheid nie, nee, dit gaan om 'n morele probeem, om 'n sedelike of religieuse probleem, om sonde. Die fout lê nie by die volk se verstand of geheue nie, maar by die volk se wil, of hart; by die volk se keuses, se prioriteite, se waardes, se lewensinrigting, se verIan​gens; by die volk se ontrou. Kan 'n man sy bruid vergeet? Kan geheue só kort wees? Kan 'n ma haar kinders vergeet? Kan 'n mens só vergeetagtig wees? En as 'n man sy vrou en kinders nie kan vergeet nie, hoe kan hy dan sy Gód vergeet ... anders as deur ontrou, deur onwil, deur sondige afval​ligheid, deur verhardende afkerigheid? Hoe kan 'n vrou haar God vergeet as sy Hom waarlik as God geken het? Hoe anders ... as wanneer sy Hom stelselmatig en geleidelik verruil vir ánder gode, ánder belange, ánder loja​liteite, ánder sekuriteite, ánder liefdes, ánder verbintenisse van sterkere trou? 
Ons het almal gode. Ons dien altyd iemand, of iets. Die mens is 'n fabriek van afgode (volgens die ou kerkvader  Johannes Calvyn). Ook die kerk is daaraan skuldig. Die vraag is slegs Wie of wie ons dien. 

Dít is die volk se "dubbele sonde", volgens 13, wat eintlik een is: hulle het die bron van lewende water, die alleroorvloedigste fontein van aIles wat goed is, verlaat ... en vir hulle waterbakke uit klip gekap, waterbakke wat gebars is en nie water kan hou nie. Dít is so verskriklik. 

Stof tot nadenke:

Stephan Joubert in sy boekie oor herlewing stel dit so:” Maar helaas het Christenskap in ons dag so afgewater geraak dat baie kerkmense nie meer 'n idee het waaroor dit eintlik gaan nie. Dit het mode ge​word om Sondagoggend kerk toe te gaan, jou maandelikse bydrae vir die kerk te gee en nog so 'n paar vroom godsdienstige bewegings te maak, maar niks meer as dit nie. Christenskap is sodoende eintlik maar 'n rusbankaffêre wat jy op jou eie voorwaardes beoefen. ]y gaan kerk toe wanneer jy die behoefte daaraan het en jy praat nie veel oor die Here met ander nie. Christenskap moet gemaklik wees, dit moet nie te veel van jou tyd, energie of geld vra of met jou vrye tyd inmeng nie.”

Die herlewing brei uit na Scotland 1741
Revival caught fire in Scotland also. After returning again from America in 1741, Whitefield visited Glasgow. Two ministers in villages nearby invited him to return in 1742 because revival had already begun in their area. Conversions and prayer groups multiplied. Whitefield preached there at Cambuslang about four miles from Glasgow. The opening meetings on a Sunday saw the great crowds on the hill side gripped with conviction, repentance and weeping more than he had seen elsewhere. The next weekend 20,000 gathered on the Saturday and up to 50,000 on the Sunday for the quarterly communion. The visit was charged with Pentecostal power which even amazed Whitefield.

Gebed: Dit is tot U wat ons aanbid, Here.  Dit is aan U wat ons erkenning gee, dat U die hoogste posisie in die heelal het, Here.  Dit is voor U wat ons ons lewens wil kom neerlê.  Dit is by U wat ons wil kom hoor, Here, wat is die volgende tree in ons lewens, en dit is tot U wat ons bid en vra, Here, dat U sal kom in 'n stukkende en 'n gebroke wêreld om te kom werk.  Ons wil vra dat U in U reddende krag sal kom.  Dit is tot U wat ons wil bid en elke afgedwaalde voor U bring en vra, Here, wees genadig en red hierdie mense, ruk hulle soos stukke brandhout uit die vuur uit.  Maak 'n nuwe passie wakker in Christene se harte regoor hierdie land en oor die kontinent om tot U te roep soos nog nooit vantevore nie, ongekend in hierdie tyd.  Ons pleit dat U sal kom werk en dat U weer orde sal bring in lewens, Here, dat mense Jesus sal sien, Hom as die gekruisigde, die opgestane Een wat hulle met God kan versoen.  Daarvoor bid ons, Here.  Ons bid dat U u Gees op hierdie gemeente sal uitstort, ons deur die Heilige Gees wil kom bekragtig, ons leiers, elke lidmaat, die kinders, die jongmense, dat ons vol van die krag van die Heilige Gees die werk van God sal doen wat daar is om te doen.  Dit bid ons in Jesus Naam en ons verwagting is van die Here, deur die kragtige werking van die Heilige Gees.  
Onophoudelike gebed deur die dag: Here ek bid dat U kinders sal terug keer na U wie die bron van die lewe is
Dag 5 op Woensdag 3 Desember  2008

Herlewing is nodig omdat ons onself verloor
Lees Jeremia 2: 10Gaan na die  Kittiëreilande toe en kyk ’n bietjie, stuur boodskappers na Kedar toe en dink goed na: Het daar al ooit so iets gebeur, 11dat ’n nasie sy gode verruil het, selfs al was hulle geen gode nie? Maar my volk het My, hulle magtige God, verruil vir gode wat nie kan help nie. 12Selfs die hemel moet daaroor skrik en beef en sidder! sê die Here. 13My volk het twee sondes begaan: Hulle het My, die bron van lewende water, verlaat, en hulle het vir hulle waterbakke uit klip gekap, waterbakke wat gebars is en nie water hou nie... 19 Jy sal agterkom hoe rampspoedig dit is, jy sal proe hoe bitter dit is om My, die Here jou God, te verlaat, om geen eerbied meer vir My te hê nie, sê die Here God, die Almagtige. 20Jy het my gesag lankal verwerp, jou van My losgemaak,...
Herelewing is nodig wanneer die Godsvolk hulleself verloor  

Om God te verruil, is om jouself te verloor…baie stil en ongemerk. Wie God verruil, doen dit vanselfsprekend altyd met die idee dat dit 'n goeie ruil is; dat hy of sy daarby baat; dat die toekoms nou selfs nog beter gaan wees as die verlede; dat die gawes en vreugdes nog meer gaan wees as vroeër; dat nuwe sekuriteite gevind is wat beter voorsiening sal bied as die onsekerheid met God; dat 'n boodskap deur die predikers en 'n beleid deur die regeerders gevind is wat met reg aanneemliker is, soeter klink as die eise van God om geregtigheid; dat die nuwe prioriteite inderdaad beter is as die wat agterbly ... Wie God verruil, doen dit altyd met die idee dat dit 'n goeie ruil is, maar dit is nie. Dit is selfmisleiding; dit is dwaasheid. Hy wat sy lewe soek, sal dit verloor. Die loon van die sonde is die dood. Wie van God wegdraai, dien nikswerd afgode en word self niks (5). Hulle dien gode wat nie kan help nie (8). Hulle verruil die Magtige vir gode wat geen voor​deel bring nie (OA V, 11). Hulle bou waterbakke wat gebars is en nie water kan hou nie (13). Is dit nie verskriklik nie? Nie so seer vir óns nie, maar vir God? Is dit nie om sy Heilige Gees, deur wie ons verseël is, te bedroef nie? Is dit nie om die bloed waardeur ons gereinig is te vertrap nie? Is dit nie om sy genade tevergeefs te ontvang nie? Is dit nie om soos grond reen in te drink, maar dorings op te lewer in plaas van vrugte nie? Is dit nie verskriklik as die kerk die Here verloën nie? 

Maar die verskriklikste is dat dit so ongemerk gebeur. Die volk vergeet die Here, verruil die Here, vernietig huIleself ... en hulle weet dit nie! Die verskriklikste is dat dit van ons mag waar wees en dat ons dit dalk nie weet nie! Juis omdat dit so ongemerk gebeur, roep die Here profete, vryge​maakte mense (alhoewel die vrymaakproses self pynlik is en nim​mereindigend) 
· om voor die volk die woorde uit te roep:  4Hoor die woord van die Here, mense van Jakob, 
· om die volk aan te kla (2 maal in 9, Ou Vertaling: om "te twis"), 
· om die hemele te roep as getuies (11), om in 'n regsaak die volk te beskuldig.
 Dat die volk nie vir Jeremia wou luister nie, hom nie wou glo nie, so mislei en só selfversekerd, só gerus en só valslik getroos was ... is nog die heel ergste. Maar dit was nie God se bedoeling nie. En dit is vandag nog nie sy bedoeling nie. Sy bedoeling is dat ons sal hoor, ons sal bekeer en sal lewe. God se bedoeling is herlewing. 

Stof tot nadenke:

Bennie Mostert (van Jerigo Mure): “God is nie geïntimideer deur die goddeloosheid van mense in hierdie stad nie.  God is nie geïntimideer deur moorde en verkragtings en deur die armoede situasie en Vigs in Suid‑Afrika of elders nie.  God is nie geïntimideer nie. God se almag is nog steeds beskikbaar, dit is daar.  Jesus het die bose klaar oorwin, maar wat God vandag soek is 'n kerk wat na Hom toe sal kom en sal sê:  Ons sal bid, ons sal die Here aanroep…(E)k wil vandag 'n … oproep maak, met 'n nuwe dringendheid vir u vra, sal ons nie die Here vasgryp nie?...Ek probeer om u by 'n punt te bring waar u deel kan word van 'n biddende gemeente, waar ons voor God sal staan en waar ons vir die Here sal vra, soos die kerk in Handelinge 4 vir die Here gevra het, Here, dat daar tekens en wonders en kragtige dade deur ons sal plaasvind, 'n nuwe vrymoedigheid om te getuig.  Dit is wat hulle gebid het, en toe hulle dit gebid het en dit vir die Here gevra het, het God dit vir hulle gegee.  Hy het dit vir hulle gegee, hy het hulle dit nie geweier nie.”
Die Herlewing te Crossweeksung, New Jersey 1745 - David Brainerd 
Jonathan Edwards het ‘n joernaal oor David Brainerd gepubliseer. Laasgenoemde was ‘n sendeling onder die Noord Amerikaanse Indiane vanaf 1743-1747. In sy joernaal vertel Brainerd van herlewing wat uitgebreek het onder die Indiane te Crossweeksung in Augustus 1945. Die krag van God het soos ‘n magtige wind beweeg. Die Indiane was oorweldig deur God se mag. Die grootste impak het gebeur wanneer Brainerd die barmhartigheid van die Here Jesus, die voorwaardes van die Evangelie en die vrye gawe van God se genade beklemtoon het. Afgodery het opgehou, huwelike is herstel, dronkenskap het omtrent opgehou, eerlikheid en betaling van skuld was aan die orde van die dag. Geld wat eers op oormatige drank gebruik spandeer was, was nou aangewend vir familie- an ander gemeenskapsbehoeftes. Gemeenskappe is met liefde gevul. ‘n Deel van Brainerd se joernaal inskrywing op Donderdag 8 Augustus lees as volg: 

'The power of God seemed to descend on the assembly "like a rushing mighty wind" and with an astonishing energy bore all down before it. I stood amazed at the influence that seized the audience almost universally and could compare it to nothing more aptly than the irresistible force of a mighty torrent... Almost all persons of all ages were bowed down with concern together and scarce was able to withstand the shock of astonishing operation' (Aangehaal uit Geoff Waugh se book Flashpoints of Revival).
Gebed: Soewereine God, ons bely dat in verhouding daar min toegewyde bidders in die UAE is om in gebed voor U te staan. Wanneer ons vir ander intree in ons voorbidding, staan ons dikwels hoogmoedig teenoor die verlorenes en selfs medegelowiges deur die manier waarop ons bid. Wees ons asseblief genadig en vergewe ons. Laat ons opnuut in die gaping staan vir hierdie land en mense. Leer ons die regte manier van intersessie en gebed
Onophoudelike gebed deur die dag: Here maak my ‘n instrument waardeur  herlewing kan kom
Dag 6 op Donderdag 4 Desember  2008

Herlewing is nodig wanneer ons ons eerste liefde verlaat het
Lees Openbaring 2: Skryf aan die engel van die gemeente in Éfese: Dít sê Hy wat die sewe sterre in sy regterhand hou, wat wandel tussen die sewe goue kandelaars: 2Ek ken jou werke en jou arbeid en jou lydsaamheid, en dat jy slegte mense nie kan verdra nie; en dat jy dié op die proef gestel het wat sê dat hulle apostels is en dit nie is nie, en hulle leuenaars bevind het; 3en dat jy verdra het en lydsaamheid besit, en ter wille van my Naam gearbei en nie moeg geword het nie. 4Maar Ek het teen jou dat jy jou eerste liefde verlaat het. 5 Onthou dan waarvandaan jy uitgeval het, en bekeer jou en doen die eerste werke. Anders kom Ek gou na jou toe en sal jou kandelaar van sy plek verwyder as jy jou nie bekeer nie. 6Maar dit het jy, dat jy die werke van die Nikolaïete haat, wat Ek ook haat. 7  Wie ‘n oor het, laat hom hoor wat die Gees aan die gemeentes sê. Aan hom wat oorwin, sal Ek gee om te eet van die boom van die lewe wat binne in die paradys van God is. Luk 24: 32Hulle sê toe vir mekaar: “Het ons hart nie warm geword toe Hy op die pad met ons gepraat en vir ons die Skrif uitgelê het nie?”
Die fokus van herlewing is die herstel van ons stukkende verhouding met God. Ontrouheid aan God verbreek die verhouding. Ongehoorsaamheid besoedel die verhouding. Herlewing is daarop gerig om God weer God te laat wees. God wil weer die beheersentrum beklee. Hy is ‘n jaloerse God wat onverdeelde trou en lojaliteit van ons verwag. Herlewing gaan oor ‘n verhouding met God wat herstel of vernuwe, verbreed of verdiep.

Aan die wortel van hierdie verhoudingsbreuk lê die afkoeling van ons liefde vir die Here. Dit gebeur nie oornag nie. Afkoeling of verkoeling is ‘n geleidelike proses. Algaande begin jou fokus verskuif en dink jy alhoemeer oor sonde op ‘n vlak van die wêreld. Jou gewete raak afgestomp. Jy dien nie meer met dieselfde ywer nie. Jy kan ook nie meer verstaan hoekom ‘n heilige lewe so belangrik is nie. Vir jou is sonde doen of nie, of in sonde leef of nie, ‘n saak van minder belang. Waar jy eers baie skuld ervaar het, is daar nou neutraliteit en selfs ergernis as iemand jou op dinge sou wys wat verkeerd is. Jy het afgestomp geraak.
Stof tot nadenke
Andrew Murray skryf oor herlewing as volg “Dit beteken dat mense wat vroeër lewend was, maar teruggeval het na ’n koue, dooie toestand, weer lewend gemaak word. Hulle is reeds Christene en hét die lewe, maar hulle het nodig om weer teruggebring te word na hulle eerste liefde en die geestelike groei wat veronderstel is om uit ’n mens se bekering voort te spruit. As die kerk, dit wil sê al die lidmate en ampsdraers, nie ten volle aan Christus en aan sy diens gewy is nie, nie leef in die vreugde van die Here nie en nie anders as die wêreld is nie, is daar ’n ernstige behoefte aan gebed. Dan moet ons bid dat God se kinders kan herleef en dat die lewe van God in hulle herstel kan word.”

Christmas Evans skryf oor afkoeling as volg: "Ek was moeg vir my eie koue hart - 'n hart wat koud was teenoor Christus en sy offer aan die kruis, koud teenoor die werk van die Gees en yskoud op die preekstoel, in gebed en in Bybelstudie. Ek kon onthou dat ek vyftien jaar tevore aan die brand vir die Here was, my hart brandend in my, asof ek saam met die Here Jesus onderweg na Emmaus was. 

En toe, op 'n dag wat ek nooit sal vergeet nie, het ek 'n begeerte gevoel om die heuwel Cader Idris uit te klim. Ek het ook 'n geweldige gebedslas ervaar. My hart het hard gevoel en ek het beleef dat my gees wêrelds​gesind was. Toe ek in die Naam van die Here Jesus begin bid, het iets gebeur. Die kettings wat my gebind het, het stadigaan begin losgaan; die hardheid van hart het weggesmelt en dit het gevoel asof die berge van sneeu en ys in my oplos. Skielik het nuwe moed in my opgevlam. Die belofte van die Heilige Gees het 'n moontlikheid geword. Ek het gevoel hoedat my gedagtes meteens van 'n verskriklike binding bevry word. Die trane het begin vloei en ek het uitgeroep van vreugde en dankbaarheid vir God se ge​nadige ingryping in my lewe. Hy het die vreugde van verlossing weer in my herstel en ek het begin pleit dat hy die kerke en die gelowiges in die omgewing sal besoek. Vir elke predikant het ek by name gebid. 

Hierdie worsteling van vreugde, trane en gebed het byna drie ure aangehou. Dit het weer en weer soos 'n golf oor my gespoel, 'n golf wat deur 'n magtige wind aangedryf word. Eindelik het ek, uitgeput vanweë die stryd, maar net in die arms van die Here teruggesak. Ek het myself, met alles wat ek het en is, my Iiggaam, siel, gawes, inspanning - ja alles - aan Hom oorgegee vir die res van my aardse lewe." 
Gebed: Here Jesus dit is ons diepe versugting dat U deur U Heilge Gees ons lewens sal verander. Kom Heilige Gees en begin met U oortuigingswerk in ons harte en lewens. Here die versugting van my hart is ‘n nuwe aanraking van U liefde. Here ek wil U met oorgawe liefhê. Hart siel en liggaam. Heilige Gees ons pleit dat U mense op hulle knieë sal bring, veral die wie se liefde verkoel het, en ook die wat in vyandsakp met U leef. Bring mense tot die belydenis: Jesus is die Here tot eer van God die Vader. Hoor ons as ons so pleit. Ons smeek dit vir elke mens in die Emirate. Here bring herlewing deur U Gees. Maak U kinders instrumente om deur U gebruik te word.
Onophoudelike gebed deur die dag: Here laat my herleef tot liefde vir U
Dag 7 op Vrydag 5 Desember  2008

Herlewing is gegrond in God se liefdestrou.
Lees 2 Kronieke 306-9 . Lees weer vers 9 : “Die Here julle God is genadig en barmhartig. Hy sal nie afsydig staan as julle na Hom toe terugkom nie.” Lees ook  Joël 2:13 “Kom terug na die Here julle God toe: Hy is genadig en barmhartig; Hy is lankmoedig en vol liefde. Hy is bereid om straf te herroep.”
God is liefde. 'n Mens kan natuurlik van God baie ander dinge ook sê. En in die Bybel lees ons ook baie ander dinge oor Hom. 'n Mens lees in die Bybel ook van die toorn van God, en van die oordeel van God en dat God sonde straf. Maar dit is nie sake wat op dieselfde vlak as sy liefde Iê nie. Dat God liefde is, en dat God toornig is oor ons sonde, Iê nie op dieselfde vlak nie. Dat God genadig is en dat God oordeel is nie die twee bene van God wat altwee ewe sterk is nie. God se liefde behoort tot sy wese. Sy toorn, sy oordeel, sy straf behoort nie tot sy wese nie. Dis historiese dinge. Dis dinge wat langs die pad gebeur. Dis eintlik óns skuld. Dis 'n reaksie in die geskiedenis op ons sonde. Maar hoe God oorspronklik is, hoe Hy spontaan is, hoe Hy van ewigheid af is, is liefde, barmhartigheid, vergifnis. Dit is God. God kán oordeel. Hy kán straf. Maar God ίs liefde. God gee om. God vergewe. Dis sy wese. Herlewing geskied binne die konteks van hierdie liefde en nie verwyt, toorn of straf nie.

Stof tot nadenke:

In Hosea 2 belowe God aan ons: 18...Ek gaan jou aan My bind deur my weldade en my goeie sorg, deur my liefde en my ontferming. 19Ek gaan jou aan My bind deur my onverbreekbare trou sodat jy aan My, die Here, toegewy sal wees. 

In Hosea 11 verklaar God aan ons: 8Maar hoe kan Ek jou prysgee, Efraim? Hoe kan Ek jou laat vaar, Israel? Hoe kan Ek jou vernietig soos Adma, met jou maak soos met Sebojim? Ek kan dit nie oor my hart kry nie. My liefde brand te sterk. 9Ek sal my gloeiende toorn bedwing, Ek sal nie so ver gaan en Efraim uitwis nie, want Ek is God, nie ’n mens nie. Ek is die Heilige wat by jou is, Ek sal nie met woede ingryp nie.
In 1 Konings 18 is dit ons wat bid maar God wat bekeer 36Teen die tyd van die aandoffer het die profeet Elia vorentoe gekom en gebid: “Here, God van Abraham, Isak en Israel, laat dit tog vandag bekend word dat U God is in Israel, en dat ek u dienaar is wat op u bevel al hierdie dinge doen. 37Antwoord my, Here, antwoord my tog dat hierdie volk kan besef dat U, Here, God is, en dat dit U is wat hulle harte weer tot U bekeer.” 38Toe kom daar vuur van die Here af en dit verbrand die offer, die hout, die klippe en die grond. Dit het selfs die water in die sloot opgelek. 39Toe die hele volk dit sien, het hulle op hulle knieë geval en uitgeroep: “Die Here is God! Die Here is God!”
Die Walliese herlewing 1792 - Christmas Evans

Christmas Evans was born near the village of Llandyssul, Cardiganshire, on Christmas day, 1766. His father, a shoemaker, died soon after, and Christmas grew up as an illiterate farm laborer in the care of a godless, cruel uncle. At the age of 17, he became a servant to a Pres- byterian minister, in whose church he was converted during a revival meeting. He began to learn to read and to write and to take an interest in spiritual things, which caused his former companions in sin to beat him severely and to put out one of his eyes. The Baptists of Llandyssul influenced him greatly, and he joined the Baptist church there in 1790, at the age of 24. He was ordained and began to travel the entire country of Wales, preaching in churches, in the coal mines, and in the fields. A remarkable manifestation of the Holy Spirit accompanied his ministry, and revival like a prairie fire swept the country. Thousands of Christians began to openly witness for Christ and to sing hymns publicly as testimony of their salvation. This resulted in the Welch Revival. In spite of his early disadvantages and personal disfigurement, Christmas Evans was a remarkably powerful preacher. To a natural aptitude for this calling, he united a nimble mind and an inquiring spirit. His character was simple, his piety genuine, and his faith fervently evangelical. His chief characteristic was a vivid and a fluent imagination, which, under the control of the Holy Spirit, earned for him the name of "The Bunyan of Wales."
Gebed: Here Jesus, U liefde is so groot. U genade so omvangryk. Dankie Here dat ek my lewe in U teenwoordigheid mag lewe. Dankie vir U liefde, goedheid, genade, barmhartigheid en trou. Dankie dat U nie met my handel volgens wat ek verdien nie maar my in genade aanskou. Here Jesus ek eer U. Ek bring aan U lof, dank en aanbidding. Ek weet Here dat wanneer U wegloop kinders na U terugkeer, word hulle nie slawe nie. U herstel ons weer tot volle kindskap. Here ons wil hierdie 50 dae by die punt kom waar daar baie vrug in ons lewens sal kom en waar ons lewe U liefde ten volle sal weerkaats. Laat dit asseblief gebeur.
Onophoudelike gebed deur die dag: Here maak my ‘n instrument van U liefde
Dag 8 op Saterdag 6 Desember  2008
Herlewing – onder/deur die kinders van Korag –  vanuit ‘n diepe versugting

Lees Psalm 85: 1 Vir die musiekleier. Van die kinders van Korag. ‘n Psalm. 2 U het, o HERE, ‘n welbehae gehad in u land; die lot van Jakob het U verander. 3 U het die ongeregtigheid van u volk weggeneem, al hulle sonde bedek. Sela. 4 U het al u grimmigheid teruggetrek, U het U van die gloed van u toorn afgewend. 5 Herstel ons, o God van ons heil, en maak tot niet u grimmigheid teen ons! 6 Sal U vir ewig teen ons toornig wees, u toorn laat duur van geslag tot geslag? 7 Sal U ons nie weer lewend maak, sodat u volk in U bly kan wees nie? 8 Laat ons u goedertierenheid sien, o HERE, en gee ons u heil! 9 Ek wil hoor wat God die HERE spreek. Ja, Hy spreek vrede vir sy volk en vir sy gunsgenote; maar laat hulle nie tot dwaasheid terugkeer nie! 10 Gewis, sy heil is naby die wat Hom vrees, sodat heerlikheid in ons land kan woon. 11 Goedertierenheid en trou ontmoet mekaar; geregtigheid en vrede kus mekaar. 12 Trou spruit uit die aarde en geregtigheid kyk uit die hemel neer. 13 Ook gee die HERE die goeie, en ons land lewer sy opbrings. 14 Geregtigheid gaan voor Hom uit, en dit let op die weg van sy voetstappe. ( Uit die1953( Ou) Vertaling)

Psalm 85 is ‘n wonderlike psalm of ‘n gebed waar die Koragiete die Here vra om in te gryp in die lewe van Sy uitverkore volk. Dit is ‘n volk, soos ons in die vorige dagstukkies gesien het, wat van die Here afgedwaal het. Oor hierdie gebed skryf Walter C Kaiser Jr in sy boek Revive us Again: Here is a prayer for revival that should teach us how we ought to pray as we earnestly storm the gates of heaven and cry out to God that He might revive his church, our nations, and our sin-laden-culture once again.

Waaroor gaan hierdie gebed? Dit is ‘n diepe versugting dat die Here sal ingryp in die lewe van Sy volk. Dit is gebed wat fokus op 4 kragtige sake:

1. God se goedheid en genade in die verlede. In verse 2- 4 is alles in die verlede tyd.

· God het ‘n welbehae getoon (Hy was goed) en Jakob se lot het verander (die nageslag van Jakob het ‘n nuwe toekoms gekry)

· God het die ongeregtigheid van die volk weggeneem (die volk se sonde nie toegereken nie) en al hulle sonde bedek (hulle sonde kwytgeskeld)

· God het Sy grimmigheid teruggetrek (Sy woede laat bedaar) en die gloed van sy toorn afgewend (laat afkoel)

Hier is ‘n bidder wat bid met ‘n oog op die verlede en weet dat God ‘n genadige en barmhartige God is. Natuurlik word daar ook gebid met diepe veronderstelling en verlange:

· dat ‘n volk sal terugkeer en sonde bely

· wegdraai van hulle sonde

· nuut lewe in gehoorsaamheid

2. God se herlewing en herstel op ‘n baie persoonlike vlak:
· Herstel ons God van ons heil/verlossing.
· Maak tot niet U grimmigheid 
· Sal U ons nie weer lewend maak (laat herleef )nie 
· Sodat ons blydskap in U mag ervaar
· Laat ons U goedertierenheid sien (troue liefde belewe)
· Gee ons U heil (skenk ons U reddened hulp) Here
3. God se versekering wanneer Hy met die bidder praat:
· Vrede(shalom) vir Sy volk – maar moenie weer afdwaal nie
· Gewis (verseker) die uitkoms is  naby die wat Hom dien/vrees

· God se heerlikheid( Sy kabod of mag)kom die land bewoon

4. God se geskenk van voorspoed wat ervaar word – inderdaad nuwe lewe en gehoorsaamheid.

· Dit gaan goed in verhoudings onderling (vers 11) waar liefde en trou mekaar ontmoet en geregtigheid en vrede mekaar omhels.

· Dit gaan goed met die land wat sy opbrengs lewer (vers 13)
Stof tot nadenke: Herlewing te red & Gasper River, Kentucky – Junie 1800 (James McGready)
By 1792, the year after John Wesley died, a second great awakening swept Great Britain and was stirring America and other countries. 

In New England, Isaac Backus, a Baptist pastor, addressed an urgent plea for prayer for revival to pastors of every Christian denomination in the United States in 1794. The churches adopted the plan until America, like Britain, was interlaced with a network of prayer meetings. They met on the first Monday of each month to pray. It was not long before revival came. 
James McGready, a Presbyterian minister in Kentucky, promoted the concert of prayer every first Monday of the month, and urged his people to pray for him at sunset on Saturday evening and sunrise Sunday morning. Revival swept Kentucky in the summer of 1800. Eleven thousand people came to a communion service. 
'At a huge evening meeting lighted by flaming torches ... a Presbyterian pastor gave a throbbing message ... McGready recalled: The power of God seemed to shake the whole assembly. Toward the close of the sermon, the cries of the distressed arose almost as loud as his voice. After the congregation was dismissed the solemnity increased, till the greater part of the multitude seemed engaged in the most solemn manner. No person seemed to wish to go home - hunger and sleep seemed to affect nobody - eternal things were the vast concern. Here awakening and converting work was to be found in every part of the multitude; and even some things strangely and wonderfully new to me' (Church History magazine, No. 23, p 25).


Gebed: Here saam die digter van Psalm 85 bid ek vir herlewing onder alle gelowiges in ons gemeente en in die UAE wat afgedwaal het. Ek vra dat U, soos in die verlede, vir ons sal goed wees en die sonde van U volk nie sal toereken nie. Ek bid Here dat U elke afgedwaalde by die voet van die kruis sal uitbring. Ek pleit dat U ons sal herstel. Sal U ons nie weer lewend maak en laat herleef nie sodat ons ons blydskap in U mag ervaar nie? Laat ons U troue liefde beleef Here en skenk ons U heil en reddende hulp asseblief.
Onophoudelike gebed deur die dag: Here laat U volk weer herleef, verander en herstel my/ons
Dag 9 op Sondag 7 Desember  2008
Herlewing - onder Samuel 1066 vC - wanneer die Gees jou begin aanraak
Lees 1Samuel 7:1  Toe het die manne van Kirjat-Jeárim gekom en die ark van die HERE gaan haal en dit in die huis van Abinádab op die heuwel gebring; en hulle het sy seun Eleásar geheilig om die ark van die HERE te bewaak. 2  En van die dag af dat die ark in Kirjat-Jeárim gebly het, het daar geruime tyd verloop—dit was twintig jaar—en die hele huis van Israel het agter die HERE aan geweeklaag. 3  Maar Samuel het met die hele huis van Israel gespreek en gesê: As julle met jul hele hart julle tot die HERE bekeer, verwyder dan die vreemde gode en die Astartes onder julle uit, en rig julle hart op die HERE en dien Hom alleen; dan sal Hy julle red uit die hand van die Filistyne. 4  Daarop het die kinders van Israel die Baäls en die Astartes verwyder en die HERE alleen gedien.
Herlewing gebeur wanneer die Gees in jou lewe Sy oortuigingswerk begin. ‘n Pragtige voorbeeld hiervan was toe die ark van die Here na Israel teruggekeer het. Vir 20 jaar was die ark nie in Israel nie. Die ark was die spilpunt/die naaf van Israel se godsdiens. Die ark was die bevestiging dat God onder sy volk teenwoordig was. Dis hoe God dit in Exodus stel 25: 8“Hulle moet vir My ’n heiligdom oprig dat Ek tussen hulle kan woon. 9Die tabernakel en al sy toebehore moet gemaak word presies volgens die plan wat Ek jou gewys het.”;(In die tabernakel se allerheiligste deel het die verbondsark gestaan) Vergelyk ook Eks 29: 43Dáár sal Ek die Israeliete ontmoet en daar sal hulle geheilig word deur my magtige teenwoordigheid. 44Ek sal die tent van ontmoeting en die altaar heilig en ook vir Aäron en sy seuns om My as priesters te dien. 45Ek sal tussen die Israeliete woon en hulle God wees. 
Vir 20 jaar was dit ‘n droewige tyd in Israel want in ‘n land waar God se teenwoordigheid nie meer ervaar word nie, word God ook nie gedien en geëer en die omgekeerde is ook waar. Waar God nie meer gedien en geëer word nie ervaar jy nie die teenwoordigheid van God nie. Die afwesigheid van die ark was net die bevestiging van Israel se geestelike doodsheid.

Maar wanneer God die ark laat terugkeer lees ons dat God, deur Sy Gees, ‘n roering bring onder sy volk. Ons lees in vers 2 dat die hele huis van Israel het agter die Here aan geweeklaag. Eugene Peterson in die The Message vertaling, stel dit so: “From the time that the Chest came to rest in Kiriath Jearim, a long time passed--twenty years it was--and throughout Israel there was a widespread, fearful movement toward GOD.” God het begin om deur Sy Gees in die harte van mense te werk. Die woord in die Hebreeus (naha) wat vertaal word met “weeklaag”  is ‘n sterk woord. Dink aan die beeld van ‘n kind wat huilend agter sy pa of ma aan hardloop sodat pa of ma dit wat die kind  seermaak sal verwyder. Die huil is ‘n “deep sobbing” 

In hierdie 50 dae is ons gebed dat die Here só deur Sy Gees sal begin werk dat mense die aanraking van God sal begin beleef en huilend agter Hom aan sal vra om dit wat die pyn, hartseer, onverskilligheid, verharding en kortom doodsheid veroorsaak, te verwyder.

Stof tot nadenke

Walter C Kaiser Jr in Revive us Again beskryf die herlewing wat onder Samuel begin in die volgende woorde:

The revival began as many revivals begin: with loud weeping and· mournful lamentation over the heavy load of guilt and its effects. So it was, for example, in the revival of the Indians in the whole area of the Susquehanna under David Brainerd. As he commenced proclaiming the message "Herein is love," …men fell at his feet in anguish of soul. These were men who could bear the most acute torture without flinching. But God's arrow had now pierced them; their pain could not be concealed and they cried out in their distress, "Have mercy on me." What impressed Brainerd most deeply was that though these people came to him in a multitude, yet each one was mourning apart from the group. The prophecy of Zechariah was fulfilled before his eyes. The woods were filled with the sound of a great mourning.
Geestelike selfondersoek en belydenis: 
In die volgende paar dae gaan ons elke dag as deel van ons stiltetyd selfondersoek doen op verskillende vlakke van ons lewe.  Bennie Mostert in sy boek ‘Gebed maak alles anders’  skryf: “Onderstaande vraelys kan gebruik word om individue te help om hulle lewens voor die Here te evalueer. Hierdie is deurdringende vrae en sal slegs van waarde wees as hulle baie eerlik beantwoord word. Doen dit biddend en onder leiding van die Heilige Gees.”
In die wêreld:

· Praat ek onder alle omstandighede die waarheid?
· Betaal ek my skuld?

· Vloek ek (selfs net in my gedagtes)?

· Probeer ek inkomstebelasting ontduik?

· Vertel ek suggestiewe grappe en stories?

· Is ek eerlik in alle situasies?

· Is my verhouding met die teenoorgestelde geslag rein in: woord, daad en gedagtes?

Gebed: Vader ons bid vanoggend dat U herlewing sal stuur vir die UAE. Ons bid in besonder vir:

Oop gemoedere. . . om die Evangelie te hoor. “Ek sal jou beskerm teen die heidennasies na wie toe Ek jou stuur. Jy moet hulle oë oopmaak sodat hulle hulle van die duisternis tot die lig en van die mag van die Satan tot God kan bekeer.” (Hand 26:17, 18)

Oop harte. . . om die Evangelie aan te neem. “God wat gesê het: ‘Laat daar lig skyn uit die duisternis’, het ook in ons harte ‘n lig laat skyn om ons te verlig met die kennis van die heerlikheid van God…” (2 Kor 4:6)

Oop deure. . . om die Evangelie te versprei. “Volhard in die gebed… en bid dat God vir ons ‘n deur vir die woord oopmaak…sodat ons… Christus kan verkondig.” (Kol 4:2,3)

Oop hemel. . . om die Evangelie te openbaar. “Laat die reën uitsak, hemel, laat redding reën…laat voorspoed ontkiem, laat trou uitspruit.” (Jes 45:8)

Dag 10 op Maandag 8 Desember  2008
Herlewing - onder Samuel 1066 vC – met jou hele hart op God gerig

Lees weer 1Samuel 7:1  Toe het die manne van Kirjat-Jeárim gekom en die ark van die HERE gaan haal en dit in die huis van Abinádab op die heuwel gebring; en hulle het sy seun Eleásar geheilig om die ark van die HERE te bewaak. 2  En van die dag af dat die ark in Kirjat-Jeárim gebly het, het daar geruime tyd verloop—dit was twintig jaar—en die hele huis van Israel het agter die HERE aan geweeklaag. 3  Maar Samuel het met die hele huis van Israel gespreek en gesê: As julle met jul hele hart julle tot die HERE bekeer, verwyder dan die vreemde gode en die Astartes onder julle uit, en rig julle hart op die HERE en dien Hom alleen; dan sal Hy julle red uit die hand van die Filistyne. 4  Daarop het die kinders van Israel die Baäls en die Astartes verwyder en die HERE alleen gedien. Joël 2: 12 :“Maar nou sê die Here: Kom met julle hele hart terug na My toe, vas, huil en treur! 13Skeur julle harte, nie julle klere nie.”
Met God alreeds aan die werk onder Sy volk – die aanraking (roering) deur die Gees en hulle diepe weeklaag(hartseer) – word die volk nou deur Samuel gerig(onderrig). Die innerlike beweging van ‘n mens se gemoed gaan altyd gepaard met die konfrontasie vanuit die Woord - God wat Hom deur Samuel tot die volk rig. En wanneer Samuel met hulle praat is daar 4 sake wat onomwonde ter harte geneem moet word:

1. Vers 3 praat van ‘n Hele-hart-terugkeer wat sigbaar word in die verwydering van afgode - d.w.s die dinge waarop jy jou diepste vertroue plaas en wat tussen jou en die Here staan. ‘n Hele-hart-terugkeer is ‘n daad van gehoorsaamheid. Dit is nie ‘n ding wat jy halfhartig kan doen nie. Dit is iets wat jy met erns en met oorgawe doen en jy bring jou stukkendheid, gebrokenheid en sonde voor die Here. Wat is die dinge wat jy vanoggend voor die Here wil bring? Vra Hom om jou deur Sy Gees te help.
2. Vers 3 praat ook van ‘n Onverdeelde fokus op die Here deur jou hart op die Here te rig. ‘n hele-hart-terugkeer word sigbaar as ‘n onverdeelde hart nie. Jy kom om God met oorgawe te soek, met volledige toewyding, sodat jy anders kan begin lewe. Dit is ‘n doelbewuste keuse. Jesus word die sentrum, verlange en begeerte van jou lewe. Jy is alleen vervuld wanneer jy Hom kan ervaar. Dit gaan oor die kruisiginging van die self met sy selfsugtige belange. Is jy bereid om dit vandag op te gee?
3. Vers 3 praat verder van ‘n Dien van nét die Here alléén. Die Here is onverdraagsaam op hierdie punt. Dit is ten opsigte van vertroue op Hom dat in Eksodus 20 gesê word dat God jaloers is. Hy laat Hom nie maar óók dien nie. Jy dien Hom en Hom alleen óf jy dien Hom nie. Dis ‘n besluiut wat ons elke dag moet neem ook weer vandag.
Vers 3 praat laastens van ‘n Belofte van redding uit gevaar.  Wanneer ons terugkeer na God met volledige oorgawe en onverdeelde trou sal God Sy hand nie terughou nie. Hy sal die bron verwyder van ons hartseer, pyn en ellende. Ek weet nie wat jou hartseer of jou eina in die lewe is nie, ek weet ook nie wat jou boesemsonde is nie. Dit waarmee jy net nie kan breek nie. Ek weet een ding God se Woord jok nie: 2 Kron 16:9  “…want die HERE—sy oë deurloop die hele aarde om diegene kragtig te steun wie se hart onverdeeld op Hom gerig is;” en 1 Kron 28:9 “... ken die God van jou vader en dien Hom met ‘n volkome hart en met ‘n gewillige siel, want die HERE deursoek al die harte, en Hy verstaan elke versinsel van die gedagtes. As jy Hom soek, sal Hy Hom deur jou laat vind.” 
Stof tot nadenke

Petrus Octavianus:”Herlewing begin nie met vreugde en met ‘n wonderlike tyd vir almal nie. Dit begin met gebroke en verslae harte.“
Arthur Skevington Wood in sy boek Baptise with Fire skryf: ”As God se kinders vandag gretig is vir herlewing, sal hulle hulself onder sy magtige hand verneder sodat Hy hulle op die regte tyd kan verhoog.”

Duncan Campbell skryf: “Herlewing is nie ‘n tyd van godsdienstige vermaaklikheid met skares wat byeenkom vir ‘n aand van gesellige geestelike musiek en sang nie. Herlewing is wanneer God onder die mense rondgaan, en almal weet dat God die gemeenskap in sy greep het. In ‘n God-gegewe herlewing spandeer niemand geld op advertensies nie. Tydens herlewing word elke diens ‘n ondersoekkamer; die paaie en heuwels word heilig plekke wanneer die winde van God waai.”

Gebed: Here Jesus die behoefte om voor U met geskeurde harte te kom staan kom nie vanself nie. Ons ken onsself net só swak. Daar is net soveel dinge oor onsself waarvoor ons blind is. Here deel met dit vandag en wys vir my waar die goed is wat moet reg. Ek wag op U Here. O Gees, openbaar aan my die dinge wat moet reg.
Geestelike selfondersoek en belydenis (Uit Bennie Mostert se boek ‘Gebed maak alles anders’):

In my huis:

• Leef ek voorbeeldig in my huis?

• Glo die wat my die beste ken die meeste in my?

• Eer en respekteer ek die wat my daagliks dien en bedien? Kritiseer ek die kerk of 
  ander mense voor my kinders?

• Tree ek hoflik op teenoor my huweliksmaat?

• Hou ek huisgodsdiens vir my gesin?

• Beskou ek dit as my besittings/huis of God s'n?
Here Jesus ek bring ons gemeente voor U en bid vir volledige oorgawe en toewyding aan U. 
Vader, talle Suid Afrikaners is net so vasgevang in sonde en verlorenheid. Ons bid dat hulle sal verander. Laat mense hulle harte skeur O God! Ons pleit dit by U. Heilige Gees bring die oortuiging en verbintenis tot ‘n hele-hart-terugkeer na U. 
Onophoudelike gebed deur die dag: Here Jesus heilig my deur U Gees
Dag 11 op Dinsdag 9 Desember  2008
Herlewing - onder Samuel 1066 vC – wanneer ‘n volk saam voor God verootmoedig

Lees 1Samuel 7:5 Verder het Samuel gesê: Versamel die hele Israel by Mispa, dan sal ek tot die HERE vir julle bid. 6 Hulle kom toe bymekaar by Mispa, en hulle het water geskep en dit voor die aangesig van die HERE uitgegiet, en dié dag het hulle gevas en daar gesê: Ons het gesondig teen die HERE. En Samuel het die kinders van Israel in Mispa gerig. 7 Toe die Filistyne hoor dat die kinders van Israel by Mispa saamgekom het, het die vorste van die Filistyne teen Israel opgetrek. En die kinders van Israel het dit gehoor en bevrees geword vir die Filistyne. 8 En die kinders van Israel sê aan Samuel: Laat nie ná om die HERE onse God vir ons aan te roep nie, dat Hy ons uit die hand van die Filistyne verlos. 9 Toe het Samuel ‘n suiglam geneem en dit as ‘n brandoffer in sy geheel aan die HERE geoffer, en Samuel het die HERE aangeroep vir Israel; en die HERE het hom verhoor. 10  Want onderwyl Samuel die brandoffer bring en die Filistyne nader kom om teen Israel te veg, het die HERE dit dié dag met ‘n groot geluid laat donder oor die Filistyne, en Hy het hulle in verwarring gebring, sodat hulle verslaan is voor Israel. 11 En die manskappe van Israel het uit Mispa uitgetrek en die Filistyne agtervolg en hulle verslaan tot onderkant Bet-Kar. 12 Toe het Samuel ‘n klip geneem en dit opgerig tussen Mispa en Sen, en dit Ebenhaéser genoem en gesê: Tot hiertoe het die HERE ons gehelp. 

Die herelewing onder Samuel wat tot dusver ‘n sterk persoonlike fokus gehad het ( verse 2-4), kry nou ook ‘n sterk kollektiewe of ‘n nasionale kant. Dit was tyd vir ‘n dag van verootmoediging (a day of solemn assembly) want indien die omstandighede reg is, is herlewing onvermydelik. Al die sake vir herlewing was nou in plek. En net soos wat atmosferiese toestande die volgende tipe weersomstandigheid of stelsel bepaal, netso was die geval met Israel. Die erns, die hele-hart-terugkeer en die verwydering van afgode in Israel, was die teken dat die regte toetsand vir herlewing teenwoordig was. ‘n Dag van verootmoediging word uitgeroep en die hele volk kom by Mispa byeen. Ons lees van (4) vier dinge wat hier gebeur het wat ‘n merkwaardige effek op Israel gehad het.

1. Daar was ‘n daad van toewyding. Samuel roep die volk bymekaar om daar vir hulle in te tree soos hy belowe het. [ Oor intersessie skryf  Walter C Kaiser in Revive Us Again:  “Let it be marked down as an extremely important principle that there can be no real, lasting work of God in revival without a genuine work of intercession on behalf of the people of God. Samuel was God’s man who would stand in the gap and perform this ministry of mediator.”] Die volk in hulle toewydingshandeling “het water geskep en dit voor die aangesig van die HERE uitgegiet..(vers5)” ‘n Kragtige toewydingsaksie het gebeur en soos die een vertaling dit stel: “They poured out their hearts in repentance before the Lord” (Targum). Die bedoeling is dat soos wat water op die grond uitgegiet word so en nie weer opgetel kan word nie, so is die bedoeling van hulle harte om hulleself aan God weg te gee. Maar dit het ook die betekenis van diepe verootmoediging (contrition) oor hulle sonde soos in Klaagliedere 2:19 gestel word: “…stort jou hart uit soos water voor die aangesig van die HERE,”
2. Daar was ‘n daad van selfopgelegde vas. Hulle verootmoediging was meer as net woorde. Hulle het dit deur ‘n daad van vas beklemtoon. Hoe kragtig is dit nie wanneer hulle geestelik en liggaamlik hulle gebrokenheid voor die Here kom bely nie.
3. Daar was ‘n daad van openbare sondebelydenis: “ Ons het gesondig teen die HERE.” Dis hoe daar met openbare sonde gedeel word. Sonde moet bely word en as dit op ‘n volkskaal is moet dit op sodanige wyse hanteer word.
4. Daar was ‘n daad van rig/oordeel. En Samuel het die kinders van Israel in Mispa gerig. Die woord “gerig” het die betekenis van oordeel en dit beteken dat Samuel indringend met die volk gepraat het oor die saak van reg en verkeerd. Hy het hulle leiding gegee en volk se God met insig gelei. Leiers moet met verantwoordelikheid kan rig vanuit God se Woord. Maar Samuel het ook met die nodige leierskap volhardend vir die volk by God ingetree soos hy belowe het. Oor die belangrikheid van leiers wat moet bid vir die gemeente/volk is die volgende aanhaling van Walter C Kaiser baie kragtig: “If there is any text that is needed for the revival of God's leaders, it is this one: God's work is not merely related to the quality and depth of the biblical exposition each week, the number of visits made to new families, the extensiveness of our counseling or discipleship programs, or any similar good and important works; it is most directly related to the quality, endurance, and earnestness of our daily petition to God on behalf of those whom we serve as the flock of God. May we not sin against God by failing to pray con­tinually for his sheep. It is just as necessary to pray for the sheep and their hearing of the word of God as it is to prepare well for the proclamation of that word.”
Stof tot nadenke
“Has it not been too long since we last saw the fires of genuine, nationwide revival sweep our land? Have we not sensed a yearning for authenticity and wholehearted service for the living God that is devoid of staleness, boredom, and lackluster dullness? It is time for revival to begin in the house of God. The spiritual state of the church is mixed today, but if a generalization may be permitted, in proportion to our numbers the church has been outclassed when it comes to general effectiveness and the production of lasting results. Few in society, government, or crime fear our prayers or sense the dynamic power of the resurrection to the degree they should. Is this not a distressing signal that revival is needed? Therefore, let the fire of God fall freshly on us once again. And may the nations of the earth see one more time that our God is the living God who has spo­ken accurately and continues to act dramatically to the honor and glory of his own name. 

May the Lord of the church come and revive his church again and call each of his own to a new basis for serving him only.” Aangehaal uit Revival Fire
Geestelike selfondersoek en belydenis(Uit Bennie Mostert se boek ‘Gebed maak alles anders’):
By die werkplek:

 • Staan ek bekend as 'n gelowige mens?  • Sien ander vir Jesus Christus in my?  • Is ek die oorsaak dat mense met die kerk spot?  • Is ek skaam om by my werkplek van my verlossing te getuig?

Stiltetyd:

• Watter plek neem stiltetyd in my lewe in?  • Maak ek daagliks tyd vir gebed en voorbidding?

• Lees ek die Woord van God daagliks?  • Was daar die afgelope jaar duidelike groei in my verhouding met God?  • Vind daar werklik 'n ontmoeting met God plaas in my stiltetyd? • Is stiltetyd werklik 'n prioriteit in my dagprogram?  • Hoeveel van my gebedstyd handel oor myself en hoeveel daarvan word gebruik vir lof aan God en vir voorbidding vir ander?
Gebed: Here meer as ooit bid ek dat U die vlam van herlewing aan die brand sal steek in hierdie land waar ons expats is. Almagtige God U, kinders in hierdie 50 dae, is saam voor U genade troon. Soos Israel van ouds bely ons: “ Ons het gesondig teen die HERE.” Ons bely ons sondes van versuim en nalaat om te doen wat U van ons vra.  Simbolies kom giet ons water op die grond uit en ons verklaar  dat ons aan U toegewyd sal lewe. Ons verklaar dat ons U alleen sal dien en eer. Ons is diep nederig wanneer ons dit  bely. Ons pleit Here dat U ons sal rig deur U Gees. Oortuig ons van reg en verkeerd en laat ons die regte pad bewandel in gehoorsaamheid aan U. Here stuur herlewing asseblief.
Onophoudelike gebed deur die dag: Here salf my met U magtige teenwoordigheid en liefde.
Dag 12 op Woensdag 10 Desember  2008
Herlewing en die belangrikheid van berou

Psalm 51:1 Vir die musiekleier. ‘n Psalm van Dawid, 2 toe die profeet Natan na hom gekom het, nadat hy by Bátseba ingegaan het. 3 Wees my genadig, o God, na u goedertierenheid; delg my oortredinge uit na die grootheid van u barmhartigheid. 4 Was my heeltemal van my ongeregtigheid en reinig my van my sonde. 5 Want ék ken my oortredinge, en my sonde is altyddeur voor my. 6 Teen U alleen het ek gesondig en gedoen wat verkeerd is in u oë, sodat U regverdig kan wees as U spreek, rein as U gerig hou. 7 Kyk, in ongeregtigheid is ek gebore, en in sonde het my moeder my ontvang. 8 Kyk, U het ‘n welgevalle aan waarheid in die binneste, en in die verborgene maak U aan my wysheid bekend. 9 Ontsondig my met hisop, dat ek kan rein wees; was my, dat ek witter kan wees as sneeu. 10 Laat my vreugde en blydskap hoor; laat die gebeente juig wat U verbrysel het.11 Verberg u aangesig vir my sondes en delg uit al my ongeregtighede. 12 Skep vir my ‘n rein hart, o God, en gee opnuut in die binneste van my ‘n vaste gees. 13 Verwerp my nie van u aangesig nie en neem u Heilige Gees nie van my weg nie. 14 Gee my weer die vreugde van u heil, en ondersteun my deur ‘n gewillige gees. 15 Ek wil die oortreders u weë leer, dat die sondaars hulle tot U kan bekeer. 16 Red my van bloedskuld, o God, God van my heil! Laat my tong u geregtigheid uitjubel. 17 Here, open my lippe, dat my mond u lof kan verkondig. 18 Want U het geen lus in slagoffer nie, anders sou ek dit gee; in brandoffer het U geen behae nie. 19 Die offers van God is ‘n gebroke gees; ‘n gebroke en verslae hart sal U, o God, nie verag nie! (Ek het doelbewus die 1953 vertaling omdat dit ‘n bietjie moeisaam lees en jou laat dink). Lees weer: 19Die offer wat U wil hê, o God,is verootmoediging:U sal ’n hart vol ootmoed en berou nie gering ag nie, o God. ( Nuwe vertaling) 2 Kron 7: 14en my volk oor wie my Naam uitgeroep is, toon berou en bid en vra na my wil en draai terug van hulle bose weë af, sal Ek luister uit die hemel en hulle sonde vergewe en hulle land laat herstel. 

In ons gesprek van die vorige paar dae, is die saak van berou as deel van die herlewingsproses deurgaans veronderstel. Maar wat is berou en hoe moet ons dit verstaan? Vandag wil ek dit bietjie van nader bekyk.
 Volgens 2 Kronieke 7 vers 14 is berou of verootmoediging een van die vier vereistes vir herlewing. God soek ‘n verslae hart (1953 Vertaling) of berou (1983 Vertaling) of verootmoediging. 

Berou is die skokkende besef dat ek God wat my so liefhet radikaal gefaal het. Dit is die pyn dat ek God teleurgestel het. Dis wat Dawid beleef het en die hele Psalm adem hierdie pyn. Gedurende enige herlewing word mense deur die Gees só oortuig van hulle sonde toestand dat hulle werklike pyn beleef. Vergelyk weer die volk se weeklaag/huil agter die Here aan by dag 9 se bespreking. 
Berou is nie dieselfde as spyt nie. Dikwels het 'n mens spyt ... nie omdat hy of sy jammer is oor wat hulle gedoen het nie, maar omdat hulle jammer is vir hul​leself. Dan vra 'n mens maklik verskoning. 'n Mens doen dit uit vrees vir straf, of vir die moontlike gevolge van jou dade en optrede. Of 'n mens doen dit om iets te bereik, bv om alles gou-gou en maklik weer reg te stel en weer jou aansien te herwin.Berou is anders. 
Berou treur oor die daad self wat die liefdesgemeenskap met God versteur het. Juis daarom beteken be​rou dat 'n mens onvoorwaardelik die skuld op homself neem en volle ver​antwoordelikheid aanvaar. In berou is 'n mens nie langer met homself of sy naaste besig nie, maar met God. Daarom verdwyn die Ius om te veront​skuldig of te vergelyk of te rasionaliseer of weer voor te skryf. Hiermee saam kom dus die insig in die diepte en die verreikende omvattendheid van ons skuld. Terselfdertyd kom die verrassing van die genadige vergifnis en vernuwing eers hiermee goed in sig. Waar die berou ontbreek, ontbreek die diepe ken​nis van die vrye genade. Berou is dus nie ‘n terloopse saak is nie. Dit vra dat jy tyd sal spandeer in God se teenwoordigheid en die Gees toelaat om jou van sonde te oortuig. 

Stof tot nadenke:

Geestelike selfondersoek en belydenis(Uit Bennie Mostert se boek ‘Gebed maak alles anders’):
Kerkgang:
• Hou ek daarvan om kerk toe te gaan?

• Berei ek my hart en verstand voor vir die diens?

• Gaan ek om te kritiseer?

• Gaan luister ek na wát die man sê, of gaan luister ek na die mán?

• Bid ek vir my leraar dat God vir hom 'n boodskap sal gee?

Saam met medegelowiges:

• Probeer ek domineer, lyf wegsteek of bring ek my kant?

• Kan ek saam met ander werk en kan ander saam met my werk?

• Het ek die wat saam met my werk werklik lief? 
• Ken ander my as iemand wat belangstel en omgee, eerder as iemand wat net wil ontvang en bedien 
  wil word?

• Is dit werklik my begeerte dat God se saak bevorder sal word of soek ek my eie eer?

• Kan ek dit verdra dat ander die eer kry en ek soms nie bedank word vir iets wat ek met opoffering   

  gedoen het nie?

• Soek ek my eie belang of die van ander?
Gebed: Here Jesus, my sonde kla my aan. Ek staan skuldig voor U genadetroon. Saam met die tollenaar roep ek vanoggend: “Wees my sondaar genadig.” Here Jesus ek wil elke deel van my lewe skoon kry voor U. Help my asseblief. O Gees van God openbaar aan my elke ander sonde wat U uit my lewe wil hê.

Onophoudelike gebed deur die dag: Skep vir my ‘n rein hart O God en in die binneste van my ‘n vaste gees

Dag 13 op Donderdag 11 Desember 2008
Herlewing en die saak van skuldbelydenis
Lees weer Psalm 51 (sien vorige dag). Lees verse 4 “Was my skoon van my skuld, reinig my van my sonde! 5Ja, my oortredings ken ek en van my sonde bly ek altyd bewus. 6Teen U alleen het ek gesondig, ek het gedoen wat verkeerd is in u oë. U uitspraak is dus reg en U oordeel regverdig.
Soos berou by enige proses van herlewing veronderstel word, is dit ook die geval met skuldbelydenis. En weer is die vraag maar wat is skuldbelydenis?

Skuldbelydenis is nooit 'n suksesresep, of 'n onfeilbare tegniek wat maar net reg aangewend moet word om te verseker dat die Here help nie. Skuldbelydenis is 'n ernstige saak, 'n dodelik ernstige saak. Dis 'n saak van 'n gebroke hart en 'n verslae gees. Dis die gebed van 'n mens of 'n gemeen​skap wat gebroke is voor God, nie vanweë hulle nood nie, maar vanweë hulle skuld. In egte skuldbelydenis word spesifieke oortredinge by die naam genoem, word eerlike en kritiese selfondersoek gedoen, word geen poging aangewend om weg te steek of goed te praat of te verontskuldig nie. In egte skuldbelydenis gaan die erkenning van spesifieke oortredinge oor in heel konkrete en spesifieke voomemens van omkering, vernuwing en toewyding. 

Skuldbelydenis loop uit op ‘n heilige lewe. 
Maar uiteindelik gee egte skuldbelydenis God gelyk in sy oordele. Dit sê: U is regverdig. Ons is skuldig. Egte skuld​belydenis, die droefheid van 'n gebroke hart en 'n verslae gees, skryf nie alreeds weer aan God voor wat Hy moet doen en hoe Hy sake moet bered​der (noudat ons ons deel gedoen het nie). Egte skuldbelydenis neem die vryheid van God om te handel na sy regverdige oordele volledig ernstig, in die onwrikbare vertroue dat ons, ja, dat sondaars, goddeloses en Gods vyande, óns, veilig is in sy hande, in die hande van Hom wat selfs sy eie Seun nie gespaar het nie, die Seun wat nou vir ons intree ... 
Belydenis is 'n dodelik ernstige saak. Om waarlik te bid is om die lewende God ernstig op te neem en dit beteken om self te sterf ten einde te kan opstaan in 'n nuwe lewe. Om belydenis alte ligtelik te neem, alte familiêr, om die ver​bondseën te soek sonder om die Verbondsvennoot en sy verbondseise te eer, is om te speel met ons eie lewens. 

Stof tot nadenke:

Gebed: Here Jesus waar ek vanoggend my sonde bely besef ek opnuut dat U sonde haat. Ek vra U vanoggend om aan my alles te openbaar wat nog skeiding maak. Here ek wil ‘n skoon en rein kanaal wees. Reinig my Here, vernuwe my, skep in my ‘n vaste gees.
Geestelike selfondersoek en belydenis samevattend:

· Het ons almal vergewe? Is daar enige kwaadwilligheid, haat en naywer in ons harte. Is daar persone teenoor wie ons griewe koester? Het ons geweier om met ander versoen te word? 

· Word ons nog kwaad? Is daar woede in ons harte? Verloor ons nog ons humeur vir die geringste rede? Kom daar dik​wels uitbarstings voor? 

· En jaloesie? As iemand anders bo ons verkies word, is daar naywer? Is ons jaloers op hulle wat beter as ons kan bid, of enige ander taak verrig? 

· Word ons ongeduldig en geïrriteerd? Word ons sommer vir die geringste rede vies en nukkerig? Of is ons rustig en kalm onder alle omstandighede? 

· Neem ons maklik aanstoot? As iemand ons nie raaksien nie, of ons sommer ignoreer, maak dit seer? Indien ander lof ontvang en ons oor die hoof gesien word, hoe voel ons dan? En wat van hoogmoed? Is ons vol van onsself en ons eie prestasies? 

· Was ons miskien oneerlik? Is ons werk, ons besigheid, alles bo verdenking? Of buit ons ander uit? 

· En wat van skinder? Praat ons graag oor ander mense? Skinder ons en meng in ander mense sake in? 

· Kritiseer ons maklik? Is ons kritiek Iiefdeloos, hard en ongenaakbaar? Soek ons altyd fout by ander mense?

· Is ons wêreldgesind? Is ons liefde vir die plesiere en verleidinge van die wêreld meer as ons liefde vir Jesus? 
· Het ons gesteel? Selfs daardie klein dingetjies wat ons ongemerk neem, wat nie aan ons behoort nie? Besteel ons die Here? Het ons tyd wat aan God gewy moes wees vir ons eie doeleindes gebruik? En wat van geld? Beroof ons God wat ons offergawes betref? 
· Is ons lewens oppervlakkig en Iigsinnig? Tree ons onvanpas op? Tree ons so op dat die wêreld sal dink ons hoort by hulle? 

· Het ons bitterheid in ons harte? Daardie wrok wat ons hele lewe vergiftig? 

· Het ons iemand verontreg en geweier om vergifnis te vra? Of is ons soos ou Saggeus? Het ons reggemaak waar ons verbrou het? 

· Is ons gedurig bekommerd en onrustig? Laat ons na om God vir ons tydelike en ewige behoeftes te vertrou. Is ons gedurig besig om die probleem agter die bult te gaan haal?

· Is ons skuldig aan immoraliteit? Laat ons toe dat ons gedagtes met allerhande onreinhede besig bly? 

· Is ons eerlik in wat ons sê? Of vergroot ons altyd en skep verkeerde indrukke by ander? Lieg ons?

· Is ons skuldig aan die sonde van ongeloof? Ten spyte van alles wat Hy vir ons gedoen het, trek ons steeds sy Woord in twyfel? Kla ons gedurig? 

· Is ons skuldig aan die sonde van biddeloosheid? Is ons voorbidders? Bid ons gereeld? Hoeveel tyd bestee ons aan gebed? Of het ons geen tyd om te bid nie? 

· Bestee ons nog tyd aan die Bybel?  Is ons Bybelstudente? Put ons krag uit die Woord van God? 

· Het ons nagelaat om Christus voor die mense te bely? Is ons skaam vir die Here Jesus? Sal ons liewer stilbly wanneer ons tussen ongelowige mense is? Getuig ons daagliks vir Hom? Het ons 'n las vir mense wat Jesus nie ken nie? Pla dit ons dat mense ongered doodgaan? Gee ons waarlik om? 

· Het ons ons eerste liefde verlaat en is ons nie meer aan die brand vir Jesus nie? 

Gebed: Here Jesus ons neem nie die oortreding van U gebooie ernstig genoeg op nie. Ons aanvaar te maklik dat ons maar almal mense is wat sukkel en aan sonde toegee. Ons beskou dit as normaal. Daar is nie oorwinning oor sonde nie. Verander my Here en  laat my nie ligtelik oor sonde in my lewe beweeg nie. Laat my die erns van my oortredinge teen U verstaan. En laat dit my bring tot groter gehoorsaamheid aan U. 

Vader ons bid en pleit vir ander Suid-Afrikaners wat nog nie ingeskakel is nie. Laat ons met hulle kontak maak om vir hulle te bid en na U toe terug te bring.

Onophoudelike gebed deur die dag: Was my skoon van my skuld, reinig my van my sonde!

Dag 14 op Vrydag 12 Desember 2008
Herlewing wanneer die Gees lewend maak 

Lees Esegiël 37 Die mag van die Here het my in besit geneem en my deur die Gees van die Here uitgebring en neergesit binne-in ’n laagte. Die laagte was vol bene. 2Die Here het my om die bene laat loop, en ek het gesien daar is baie bene in die laagte en hulle is baie droog. 3Toe vra Hy vir my: “Mens, kan daar in hierdie bene weer lewe kom?” Ek het geantwoord: “Nee, dit weet net U, Here my God.” 4Hy sê toe vir my: “Tree op as profeet vir hierdie bene en sê vir hulle: Hoor die woord van die Here, droë bene! ... 10Ek het as profeet opgetree soos die Here my beveel het, en toe kom die gees in hulle, en hulle lewe en gaan staan regop. Dit was ’n baie groot menigte. 11Die Here het vir my gesê: “Mens, al hierdie bene stel die hele Israel voor. Hulle sê: ‘Ons bene is uitgedroog, ons het geen hoop meer nie, dit is klaar met ons.’12Tree op as profeet, sê vir hulle: So sê die Here my God: Ek sal julle grafte oopmaak en julle laat uitkom, my volk, en Ek sal julle terugbring na die land Israel toe. 13Wanneer Ek julle grafte oopmaak en julle laat uitkom, my volk, sal julle besef dat Ek die Here is. 14Ek sal my Gees in julle laat kom sodat julle kan lewe en Ek sal julle in julle land laat woon. Dan sal julle besef dat Ek die Here is. Ek het dit gesê en Ek sal dit doen,” sê die Here. 2 Kron 7: 14en my volk oor wie my Naam uitgeroep is, toon berou en bid en vra na my wil en draai terug van hulle bose weë af, sal Ek luister uit die hemel en hulle sonde vergewe en hulle land laat herstel.” Lees Jes 64: verse 1-2:  “As U maar die hemel wou oopskeur en wou afkom sodat die berge voor U skud! 2Kom af soos ’n vuur wat fynhoutjies laat brand, soos ’n vuur wat water laat kook. Laat u Naam só aan u vyande bekend word, laat die nasies só voor U bewe.”
Herlewing is wanneer God lewe bring waar geestelike doodsheid onder sy volk ingetree het. Wanneer God herlewing gee dan verander hy dood in lewe. En indien die situasie dood, onmoontlik en vasgeloop lyk is herlewing nie vir God ‘n probleem nie. Hoe erg dit ookal mag lyk. Niks is vir God ontmoontlik nie.  God verander geraamtes in liggamme wat lewe. Hy doen dit deur die Heilige Gees. Die Gees wat lewend maak is ook die Gees wat lewe gee. Jesus stel dit duidelik in Johannes 6 vers 63Dit is die Gees wat iemand lewend maak; die mens self kan dit nie doen nie. Wat Ek vir julle gesê het, kom van die Gees en gee lewe.” 

Stof tot nadenke: 
It was March 2, 1791, and John Wesley was eighty​eight years of age. The day before his funeral, his body was laid in City Road Chapel. People insisted that a heavenly smile lingered on his face. Some ten thousand people came to the chapel to. see him. His tomb reads, "This great light arose (by the singular providence of God) to enlighten these nations. Reader, if thou art c.onstrained to bless the instru​ment, give God the glory." 

The revival God began through John Wesley and his colleagues continued to spread in revival fire for some years on both sides of the Atlantic. When Wesley died there were more than 120,000 Methodists in his societies. Already the work was spreading rapidly in America and in the West Indies. Methodist missions began long before William Carey sailed for India and several years before all but one of the other famous missionary societies. One hundred and fifty years from the outpouring of the Spirit on New Year's Day 1739, the Methodists worldwide equaled in number the total population of England in Wesley's day. Aangehaal uit Wesley Duewel se boek Revival Fire
Gebed: A PRAYER OF REVIVAL aangehaal uit Chad Taylor : When Revival Tarries
Lord, I see my lack. I see the emptiness of my own works. I see the dead efforts of my own hands and, like Cain, I have tried to pass them off as righteous. Forgive me. Burn up the wood, hay, and stubble of my own efforts and replace them with the refined gold of Your will. Remove far from me the rituals and routines of modern religion and burn in me Your passion for the reality of the Holy Spirit. Clean off the debris of dead works that clutters the altar of my heart and help me make a living sac​rifice. Help me to give myself to You completely and utterly. 

Once Your fire has touched me and consumed me, Lord, then brand my heart with Your passion-the lost and the dying. 

Give me a divine revelation of what it means to take up my cross and follow You. Show me that apostolic creed, "That I may know Him, and the power of His resurrection, and the fellowship of His sufferings, being made conformable unto His death" (Phil. 3: 10, KJV). Show me what it means to suffer with You and to take upon myself the same pain that You feel for people who are void of the knowledge of Your salvation. Take a sliver from Your rugged cross and put it in mine. Let me feel that holy intrusion with every breath. Show me the secret that, "If we suffer, we shall also reign with Him" (2 Tim. 2:12, KJV). 

Lord, now show me how brief my time in this life is. If I can grasp that reality, then I will live every day as if it were my last one on this earth. I pray now with David, "Lord, remind me how brief my time on earth will be. Remind me that my days are numbered and that my life is fleeing away" (see Ps. 39:4). Lord, let me pour out my heart like water before Your face so that when You do come for me I am not fat and content, but rather empty and poured out. Let me be a drink offering to You, 0 Lord. Sip from the cup of my life and be satisfied. Search me and know me, 0 Lord, and see if there is any apathy in me that breeds indifference. Remove this far from me, 0 Lord, and let me be "the light of the world and a city upon a hill that cannot be hid" (see Matt. 5:14). Let me be a blazing ensign of Your life and death, Your love and passion. Let me be revived, 0 Lord! 

Onophoudelike gebed deur die dag: Here Jesus kom af soos vuur en laat U Naam so bekend word.

